Эканамічнае развіцце г.Полацка ў канцы 
XVIII – пач. XIX ст.

Мэта:  - пазнаеміць вучняў з эканамічным жыццем г.Полацка, становішчам у прамысловасці і гандлі;
             -развіваць у вучняў  здольнасцей аналізу гістарычных падзей,
             -сістэматызаваць і элементарна абагульняць гістарычныя факты і рабіць на іх падставе высновы; удзельнічаць у абмеркаванні гістарычных з'яў і падзей;
             - выхоўваць у вучняў эканамічную культуру;

Тып урока: лекцыя

Абсталяванне: крыжаванка, кніга "Памяць. Полацк."

1. Эканамічнае становішча Полацка у канцы 19 ст.
Прывольна раскінуўся на беразе Заходняй Дзвіны сучасны беларускі горад Полацк. Прашумелі сівыя стагоддзі, пратрубіла ў гістарычныя трубы мінуўшчына, і ен, нібыта стаміўшыся, адпачывае ад сваей былой славы ды велічных дзяржаўных турбот. 
	Аднак у 21 ст. Полацк – гэта адзін з буйнейшых прамысловых цэнтраў нашай краіны. Тут знаходзяцца шмат прадпрыемтсваў, цэнтраў абслугоўвання насельніцтва, супермаркетаў. Эканамічнае жыцце горада вельмі насычанае і інтэнсіўнае.
А давайце сабе ўявім, што б мы ўбачылі ў Полацку ў канцы XVIII – пач. XIX ст. 
Статыстычныя дадзеныя:
У Полацку мелася 1 піваварня, 12 гарбарных заводаў, 56 гандлевых лавак, у якіх штодзенна гандлявалі суконнымі і шаўковымі тканінамі. Харчовы гандль праводзіўся 3 разы на тыдзень: у нядзелю, сераду і пятніцу. Сярод гарадскіх рамеснікаў было 48 шаўцоў, 40 краўцоў, 12 кавалеў, 4 шкляры,
5 пераплетчыкаў, 18 хлебнікаў, 5 пазументнікаў, 5 сярэбранікаў, 26 ганчароў і муляроў, 2 мастакі, 16 цесляроў, 2 шабельнікі, 6 катляроў. 
Па рэках Дзвіне і Палаце сплаўляўся лес, плылі да Рыгі баркі з ільном, пянькой, хлебам, жалезам, соллю, канапляным і ільняным алеем і іншымі таварамі.
 А вось як апісвае эканамічнае жыцце Полацка Е.Зяблоўскі ў пачатку 19ст.:"Купцы здесь имеют торги с Ригою, куда со здешней пристани  отправляют лен, пеньку, лес, хлеб, поташ и некоторые другие товары. В  нем бывают и ярмарки: 1) на Богоявление; 2) в неделю первую Великого поста; 3) в пятницу перед Рождеством Христовым, на которых торгуют вышеозначенными товарами. Здесь есть: кожевенные, поташные и кирпичные. На Полоте близ Полотска есть медный завод, называемый Гамерня, на котором делается посредством водяной мельницы всякая превосходной работы медная посуда. В окрестностях Полотска имеется мел, известь, торф, железная руда".
У 1803 г. праз Полацк праязджаў рускі мінеролаг і  хімік, акадэмік Пецярбургскай Акадэміі навук В.М. Севяргін, які пакінуў свае апісанне горада: " ... каля горада знаходзіліся цагельныя заводы. Садоў было мала, а на агародах раслі: капуста, буракі, гарох, бабы, морква, гуркі, рэдзька, цыбуля, часнок, пятрушка, хрэн і іншыя расліны.
	
2.  Гандаль
У 1818 г. праз Полацк праходзілі тры паштовыя тракты: пецярбургскі, рыжскі і віцебскі разам з магілёўскім; пяць купецкіх трактаў: віленскі, лепельскі, бешанковіцкі з левага боку Дзвіны, дзісенскі і невельскі – з правага боку. Тры разы на тыдні ў Полацку праводзіліся таргі ( у нядзелю, сераду і пятніцу); два разы на год – кірмашы, якія называліся Краснік і Збор. На кірамашах гандлявалі збожжам, жывелай, птушкай, рознымі вырабамі. У 1817 годзе на кірмаші Збор бочка пшаніцы каштавала 55 руб. Асігнацыямі, жыта – 40, гароху – 35, грэчкі – 25, аўса – 18, ячменю – 16. З Пецярбургу, Масквы, Вільні, Рыгі ў горад прывозілі тканіні, цукар, каву, віна, посуд, прысмакі, фарфор. Баржы, плыты, чалны са збожжам, ільном і іншымі таварамі ішлі па Дзвіне да Рыгі. Напрыклад, восенню 1817 г. на 2 баржах і 5 чаўнах было атпраўлена ў Рыгу тавараў на 86349 руб. асігнацыямі, у тым ліку 8900 пудоў солі і 2078 пудоў селядцоў у бочках. 

Табліца. Гандаль г.Полацка

	Тавары ўвозу (імпарт)
	Тавары вывазу (экспарт)

	Тканіны
Цукар
Кава
Віно
Посуд
Фарфор

	Лен
Пянька
Жалеза
Алей
Паташ





3. Крыніцы даходаў горада.
У даходныя артыкулы горада ўваходзілі: плата за арэнду гарадской зямлі, зборы з ворных зямель, сенакосаў, рыбнай лоўлі, за арэнду корчмаў, гарадскіх млыноў, перавозаў па рэках.  Дваране, прадстаўнікі духавентства, іншаземцы і чыноўнікі былі вызвалены ад падаткаў. Асноўны цяжар падаткаў і павіннасцей неслі на сябе гарадскія мяшчане. Мяшчане займаліся рамяством ці гандлем. Яны плацілі падушную подаць, падатак на будаўніцтва дарог, водных камунікацый, неслі земскую і рэкруцкую павіннасці, а таксама – падводную, пастойную і інш. Асноўныя даходы горада складалі зборы з гарадскога насельніцтва. У  канцы 18 ст. даходы Полацка складалі 16013,36 руб., а расходы – 4095,8 руб. У 1830-я гады адпаведна – 18798,8 і 19102,5 руб.

4. Прамысловасць у пачатку 19 ст.
У 19 ст. у горадзе пераважала рамесная вытворчасць, дзейнічалі розныя прамысловыя прадпрыемтсва, большасць з якіх былі гарварныя. У 1786 г. у Полацку працавалі 12 гарбарняў, у 1825 г. – 19; у 1827 г. – 11; у 1828 – 9;  у 1833 – 16; у 1840 – 11. Акрамя таго, у 1825 г. меліся  5 піваварняў, адно кафлянае прадпрыемства, у 1827 – 2 цагельныя і вокнавае. Колькасць рамеснікаў Полацка складала: у 1800 г. – 189;  1825 – 764; у 1837 – 582; 1859 – 615 чалавек.. 
Прадпрыемствы капіталістычнага тыпу з вольнанаемнай арганізацыяй працы з'явіліся ў Полацку ў першай палове 19 ст. Часцей за ўсе яны заставаліся паўсаматужнымі прадпрыемтсвамі з колькасцю рабочых ад 1 да 4. Паводле афіцыйных звестах, у 1836 г. гарбарная вытворчасць Полацка была прадстаўлена 11 заводамі, на якіх працавала 20 рабочых. 
	
Замацаванне.






Крыжаванка

 Па вертыкалі: 
Месца, дзе ажыццяўляецца гандаль (кірамаш)

Па гарызанталі:
    1. Майстр, які займаўся апрацоўкай жалеза (каваль)
    2. Рака, па якой праходзіў гандаль Полацка з іншымі гарадамі і краінамі  (Дзвіна)
3.Назва аднаго з галоўных кірмашоў Полацка (Збор)
4. Гарадскі жыхар. (мяшчанін)
	5. Шлях (дарога), па якім ажыццяўляўся знешні гандль (гасцінец)
     6.Адзін з тавараў вывазу (паташ).


 Вынікі.

								         Мішута В.М., СШ № 2

